
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
{ 8 הס\ }
একদা উদ্রায়ণ নিজরাজ্য হইতে সমাগত এক বণিককে পথে দেখিতে পাইয়া রাজা ও রাজ্যের কুশল জিজ্ঞাসা করিলেন । ৭৬ ৷
বণিক বলিল,—হে দেব ! ত্বদায় পুত্র রাজা শিখণ্ডী কুশলে আছেন, পরস্তু সৎমন্ত্রিরহিত হইয়া কুমন্ত্রীর বশ হইয়াছেন । ৭৭ ৷
তথায় রাজার শাসন-দোষে প্রজাগণ সততই সন্তপ্ত হইতেছে । অধুনা পুরবাসিগণ দিবারাত্রি কুৎসিত দেশে জন্ম হইয়াছে বলিয়া অনুশোচনা করে । ৭৮ ৷
যেখানে সূৰ্য্য অন্ধকার স্বষ্টি করে, চন্দ্র অগ্নি বর্ষণ করে, অমৃত হইতে উৎকট কালকূট উদিত হয় এবং রক্ষক রাজা প্ৰজাগণের বৃত্তি হরণ করেন, তথায় প্রজাগণের বিপুল উপপ্লবজনিত আক্ৰন্দ কে না
শ্রবণ করে ? ৭৯ ৷
উদ্রায়ণ রাজার দুব্যবহারে খিন্ন বণিকের এইরূপ দুঃখময় বার্তা শ্রবণ করিয়া কৃপাপরবশ হইয়া তাহাকে বলিলেন । ৮০ ৷
তুমি সত্বর নগরে গিয়া আমার বাক্যানুসারে প্রজাগণকে সত্ত্বন কর। আমি স্বয়ং তথায় গিয়া শিখণ্ডীকে স্বধৰ্ম্মে স্থাপন করিব । ৮১ ৷
বণিক উদ্রায়ণ কর্তৃক এইরূপ অভিহিত হইয়া আনন্দ-সহকারে স্বদেশে গেলেন এবং অগ্ৰেই প্রজাগণকে এই সংবাদ দিয়া আশ্বাসিত করিলেন । ৮২ ৷
ক্রমে এই প্রবাদ প্রস্থত হইলে পর দণ্ড ও মুদগরনামা অমাত্যদ্বয় বৃদ্ধ রাজার আগমনবাৰ্ত্তায় ভীত হইয়া রাজাকে বলিল । ৮৩ ৷
হে দেব ! সৰ্ব্বত্রই সাধুবিগর্হিত এই প্রবাদ শুনিতে পাওয়া যাইতেছে যে, বৃদ্ধ প্ৰব্ৰজিত রাজা পুনরায় রাজ্যগ্রহণে যত্নবান হইয়া
ছেন । ৮8 |
তিনি কঠোর ব্রত পালন করিয়া অত্যন্ত পরিক্লিষ্ট হইয়াছেন এবং

		 এই পাতা শেষ সম্পাদিত হয়েছে ০২:২৮টার সময়, ১১ জুলাই ২০১৮ তারিখে।

